
15. fundur stjórnar LH 2022-2024 
1. desember 2023 kl. 12:00  

Fjarfundur 

 
Mætt úr aðalstjórn: Guðni Halldórsson, Hákon Hákonarson, Unnur Rún Sigurpálsdóttir, Þórhildur Katrín 
Stefánsdóttir, Edda Rún Ragnarsdóttir, Sóley Margeirsdóttir 
Mætt úr varastjórn: Randi Holker, Birna Tryggvadóttir, Valdimar Magnús Ólafsson og Sveinn Heiðar 
Jóhannesson 
Forföll boðuðu: Ólafur Gunnarsson og Gróa Baldvinsdóttir 
Fundargerð ritar: Berglind Karlsdóttir 
Einnig mættur: Hinrik Þór Sigurðsson 

Formaður setur fund og stýrir fundi. 
 

1. Samþykkt fundargerðar 

 

2. Ásakanir á hendur starfsmanni LH – Bréf frá Marcus Ljungquist og Ingibergi Árnasyni og Sindra 
Sigurðssyni. 

Í óformlegu samtali gjaldkera GDLH og móta- og afreksstjóra LH barst í tal að honum hafi borist 
spurningar, meðal annars frá aðila í keppnisnefnd SIF um það hvort það samrýmist siðareglum dómara 
að dómarar haldi námskeið í gæðingakeppni og dæmi svo strax í kjölfarið nemendur sína á móti. Í 
kjölfarið berst bréf frá Marcusi Ljungquist Landsdómara í Gæðingakeppni í Svíþjóð þar sem hann sakar 
mótastjóra LH um alvarlega ásakanir um spillingu, á hendur tveimur gæðingadómurum sem hafa haldið 
námskeið í gæðingakeppni og dæmt á gæðingamótum í Svíþjóð. Afrit af bréfinu var sent til fjölmiðla í 
Svíþjóð og á Íslandi, formanns GDLH, stjórn SIF, keppnisnefnd SIF og dómararáð SIF.  

Einnig barst bréf frá þeim Ingibergi Árnasyni og Sindra Sigurðssyni sem sendu fyrirspurn til 
keppnisnefndar SIF um hvort þeim nefndinni hafi borist formlegar kvartanir undan störfum þeirra en 
svar nefndarinnar er að engar formlegar kvartanir hafi borist þeim. 

Einnig hefur borist bréf frá formanni GDLH þar sem hann segist enga aðkomu haft að þessu máli. 

Starfsmaður kannast ekki við að hafa borið sakir á viðkomandi dómara heldur aðeins greint frá 
óformlegri fyrirspurn um siðareglur gæðingadómara. 

Afgreiðsla: Stjórn telur ekki ástæðu til að aðhafst þar sem einungis er verið að vitna í óformlegt tal 
tveggja manna. Málið gefur þó ástæðu til að skerpa á siðareglum dómara í samstarfi við dómarafélögin, 
og verkferlum LH ef alvarleg atvik kæmu upp í störfum starfsmanna eða stjórnarmanna. 
Framkvæmdastjóra falið að svara bréfi dómaranna. 

 

3. Viðauki við samning um Landsmót 2024 – Formaður LM ehf. 

LMehf. og LM2024 vinna nú að viðauka við samninginn um Landsmót 2022 (sem var fært til 2024 vegna 

Covid 19). Sátt hefur náðst um nokkrar óverulegar breytingar á orðalagi sem snúa að framkvæmd 

mótsins. Eitt atriði stendur út af en það er breyting á 26. gr. samningsins (11. grein viðaukans) þar sem 

farið er fram á að dómgæsla í gæðingakeppni sé með því fyrirkomulagi að tveir dómarar dæmi sem par, 

auk varadómara, yfirdómara og eftirlitsdómara; alls 12 dómarar að störfum á hverjum tíma. Stjórn LM 

ehf. benda á að hvergi er að finna í lögum og reglum LH að gerðar séu kröfur til þess að 10 

gæðingadómarar dæmi gæðingakeppnina á Landsmóti og þykir skjóta skökku við að auknar kröfur skuli 

einungis vera í gæðingakeppnishluta mótsins en íþróttagreinar mótsins eru eftir lögum og reglum LH. 

Stjórn LM2024 óskar eftir að þessari grein verði breytt á eftirfarandi hátt: Á Landsmóti 2024 skal keppt 

eftir lögum og reglum LH bæði í gæðinga- og íþróttakeppni. 

Keppnisnefnd LH hefur fjallað um málið og leggst gegn því að greininni verði breytt á þennan hátt. 

Afgreiðsla: Stjórn er samhljóða í afstöðu sinni um að tryggja beri gæði dómgæslu á Landsmóti. Stjórn LM 
ehf. falið að ljúka samningi við mótshaldara. Erindi sent til keppnisnefndar LH um hvort bæta þurfi í 
reglugerð um Landsmót ákvæði um aukinn fjölda dómara. 

 

Þórhildur Katrín kemur inn á fund. 

 

4. Samstarf LH og Háskólans á Hólum  

Fyrir liggja drög að samkomulagi milli Háskólans á Hólum og LH um að vinna saman að auknum stuðningi 
á sviði menntunar við afreksknapa með því að skipuleggja fjóra menntaviðburði á ári næstu þrjú árin. 
Stefnt er á að samkomulagið verði undirritað á Menntadegi landsliðsins þann 16. des. nk. 

Sameiginlegir menntaviðburðir eru:  

• Haustráðstefna við Háskólann á Hólum fyrir A-Landslið Íslands í hestaíþróttum. 

• U-21 menntaviðburður við Háskólann á Hólum 

• Hæfileikamótun afreksknapa framtíðarinnar við Háskólann á Hólum 

• Menntadagur A-Landsliðs Íslands í hestaíþróttum í Reykjavík. 
 

Afgreiðsla: Til kynningar.  

 

5. Önnur mál 
 

a. Framboð til Leisure Riding Committe FEIF – Guðjón Már Guðjónsson 
Samþykkt að senda inn framboð Guðjóns í nafni LH.  

b. Menntadagur A-landsliðsins verður haldinn þann 16. desember nk.  
Landsliðsknapar bjóða upp á 8 kennslusýningar yfir daginn.  
 

 

Fundi slitið kl. 13:02 

